ჯანმრთელობის მსოფლიო ორგანიზაციის ვაქცინის უსაფრთხოების გლობალური საკონსულტაციო კომიტეტი (GACVS) სისტემატურად განიხილავს COVID-19-ის საწინააღმდეგო ვაქცინის უსაფრთხოებასთან დაკავშირებულ ნებისმიერ გზავნილსა და შესაძლო პრობლემას, მათ შორის ასტრაზენეკას ვაქცინით აცრილთა შორისაც, რათა ჯანმო-მ შესაბამისი რეკომენდაცია გასცეს ვაქცინის უსაფრთხოების საკითხებთან დაკავშირებით. ფარმაკომთვალყურეობისა და აცრილი ადამიანების მონაცემების შესწავლის შედეგად, დღემდე არ დადასტურებულა გარდაცვალების ერთი შემთხვევაც კი, რომლიც გამოწვეულია COVID-19-ის საწინააღმდეგო ვაქცინით. 
ევროპის, გაერთიანებული სამეფოსა და კანადის წამლის ეროვნულმა სააგენტოებმა დაადასტურეს, რომ ამ ეტაპზე არ არსებობს მტკიცებულება, რომ უშუალოდ ასტრაზენეკას ვაქცინით აცრამ გამოიწვია თრომბოემბოლიური გართულება. 
ასტრაზენეკას ვაქცინა მოსახლეობის ფართო ფენების ასაცრელად 3 თვეზე მეტია გამოიყენება გაერთიანებული სამეფოში, ევროკავშირის ქვეყნებში, კანადაში, ავსტრალიაში და მსოფლიოს სხვა ქვეყნებში. მხოლოდ ევროკავშირსა და გაერთიანებულ სამეფოში ასტრაზენეკათი უკვე აცრილია მინიმუმ 16 მლნ ადამიანი. კომპანიის ოფიციალური განცხადებით, შერჩევითი შერჩევის პრინციპით შესწავლილი 10 მლნ აცრილ ადამიანში სისხლის შედედებასთან დაკავშირებული პრობლემები არ აღემატება ზოგადად აუცრელ პოპულაციაში არსებულ მონაცემებს და ეს ციფრები სტატისტიკურად სარწმუნოა.
ჯანმო-ს ოფიციალური განცხადებაში აღნიშნულია, რომ COVID-19–ის საწინააღმდეგო ვაქცინაცია ვერ შეამცირებს სხვა მიზეზებით გამოწვეულ სიკვდილიანობას. სხვა მიზეზებით გამოწვეული სიკვდილიანობა კვლავ გაგრძელდება, მათ შორის აცრილთა შორისაც, მაგრამ მიზეზ-შედეგობრივი კავშირი მათ შორის არ იქნება. ასევე, ევროპის წამლის სააგენტოს (EMA) განცხადებით, ვაქცინაციის სარგებელი ამეტებს აცრის შემდეგ შესაძლო განვითრებულ რისკს და ვაქცინაცია უნდა გაგრძელდეს იგივე რეჟიმში, თრომბოემბოლიების შემთხვევების სრული მოკვლევის დასრულებამდე.

